
GOUVÈNÈ CUOMO ANONSE LAGAD NASYONAL PRAL DISTRIBIYE YON MILYON REPA NAN ZÒN KI 
AFEKTE NAN OURAGAN SANDY 

 
Jodi a, Gouvènè Andrew M. Cuomo te anonse Lagad Nasyonal avèk FEMA pral distribiye yon milyon repa 
ak dlo nan boutèy ba Nouyòkè yo nan zòn ki afekte nan Ouragan Sandy. Livrezon nan pati Pwent Sid 
Manhattan, zòn ki afekte nan Brooklyn ak Queens, ansanm avèk Rockaways ap kòmanse jodi a. 
 
Gouvènè Cuomo di konsa, “Apre plizyè jou san kouran, pifò bezwen imedyat pou anpil Nouyòkè yo se 
manje ak dlo, epi eta a ap travay san pran souf pou satisfè bezwen sa a. Premye avyon ki te ateri nan JFK 
maten an te sòti nan FEMA, pou pote materyèl ak anplwaye nou te mande yo. Eta New York ap kontinye 
deplwaye tout resous nou yo pou bay repons pou Ouragan Sandy epi pou ajiste bezwen ak enkyetid 
Nouyòkè yo pou nou kapab asire yon sekou ki pwoteje ak rapid.” 
 
FEMA ak Lagad Nasyonal ap travay avèk vil la ak òganizasyon non-komèsyal prensipal yo pou kreye 
pwen distribisyon epi pou fikse platfòm toupatou nan zòn ki afekte yo. Manm Lagad Nasyonal la ap bay 
èd nan livrezon apeprè 300 traktè-trelè manje ak dlo. Pou fè sa, yo prale nan chak pòt Nouyòkè ki te san 
enèji ak kouran pandan Ouragan Sandy ki te frape eta a. Manm Lagad Nasyonal ofisyèl FEMA yo ap 
tcheke byennèt ak bezwen moun ki nan zòn sa yo pou asire sitwayen yo jwenn pwoteksyon. 
 
Depatman Sekirite Teritwa Eta New York, FEMA ak lagad nasyonal, ansanm avèk patnè vil la ak patnè 
òganizasyon ki pa komèsyal yo, te travay tout lannwit pou pote repa yo nan rejyon yo te kapab rive pou 
fè livrezon an toupatou nan rejyon an. 
 
Gouvènè a ap vizite yon sant distribisyon nan Manhattan pita nan apremidi a. 

